
o‘rgatishda muammoli ta’lim texnologiyasidan foydalanish usuli keltirilgan. 

Tayanch so‘zlar: muammoli ta’lim, muammoli vaziyat, dasturlash, C++, 

motivatsiya, kognitiv, kompetentlik. 

Kirish. Bugungi kunda jamiyatning barcha sohalariga raqamli texnologiyalarni 

joriy etish tizimini takomillashtirishda va zamonaviy dasturiy mahsulotlarni ishlab 

chiqishda dasturlash tillari muhim ahamiyat kasb etadi. Dasturlash tillari yordamida 

ishlab chiqilgan dasturiy mahsulotlar bilan barcha sohani boshqaruv faoliyatini 

raqamlashtirishga va soddalashtirish hamda axborot texnologiyalariga oid turli 

amaliy muammolarni yechish imkoniyati mavjud. Shu bois, oliy ta’lim 

muassasalarida zamon talabiga mos dasturchilarni tayyorlash tizimini 

takomillashtirish lozim [1]. Zamon talablariga mos dasturchilarni tayyorlashda 

zamonaviy ta’lim texnologiyalarni, xususan muammoli ta’lim texnologiyasidan 

foydalanish maqsadga muvofiq sanaladi. Shu bois, ushbu maqolada C++ dasturlash 

tilini o‘qitish samaradorligini oshirishda muammoli ta’lim texnologiyalaridan 

foydalanish g‘oyasi ilgari surilmoqda. 

Adabiyotlar tahlili. Muammoli ta’lim texnologiyasidan foydalanish nazariyasi 

va amaliyotiga oid tadqiqotlar U.M.Mirsaniv [2], J.O.Tolipova [3], D.M.Maxmudova 

[4], A.V.Xutorskoy [5], V.T.Kudryavsev [6], M.I.Maxmutov [7], O.Yu.Trifonova 

[8], G.V.Tixonova [9], N.A.Demchenkova [10], Ye.Yu.Nikitina [11], I.V.Akimova 

[12], O.M.Gubanova [12], Yu.N.Pudovkina [12] kabi olimlar tomonidan tadqiq 

etilgan. Ushbu olimlarning ta’dqiqotlarida muammoli ta’lim tushunchasiga turlicha 

ta’riflar va imkoniyatlariga oid fikr mulohazalar keltirilgan.  

Jumladan, A.V.Xutorskoyning fikriga ko‘ra, muammoli ta’lim – bu didaktik va 

pedagogik amaliyotni rivojlanishining zamonaviy darajasidir. Bu ta’lim 

oluvchilarning har tomonlama rivojlanishi uchun samarali texnologiya hisoblanadi 

[5]. V.T.Kudryavsevning fikriga ko‘ra, muammoli ta’lim – bu rivojlantiruvchi ta’lim 

turi bo‘lib, uning mazmuni turli murakkablikdagi muammoli vazifalar tizimidan 

tashkil topadi. Bu vazifalarni bajarish orqali ta’lim oluvchilar yangi bilim va harakat 

usullarini egallaydilar hamda samarali fikrlash, tasavvur, kognitiv motivatsiya, 

intellektual his-tuyg‘ular va ijodiy qobiliyatlarni rivojlantiradi [6].  

M.I.Maxmutovning fikriga ko‘ra, muammoli ta’limni asosiy g‘oyasi shundan 

iboratki, bilim ko‘p darajada ta’lim oluvchilarga tugallangan shaklda berilmaydi, 

balki ular tomonidan muammoli vaziyatda mustaqil faoliyat jarayonida o‘zlashtiriladi 

[7]. Bu borada M.I.Maxmutov quyidagi ta’rifni beradi: “Muammoli ta’lim 

o‘quvchilarning tizimli mustaqil izlanish faoliyatini, fanning tayyor xulosalarini 

o‘zlashtirish bilan birlashtirgan rivojlantiruvchi ta’lim turi bo‘lib, metodlar tizimi 

muammolilik tamoyillarini hisobga olgan holda tuziladi hamda o‘quvchilar tomondan 

o‘qitish va o‘zlashtirish o‘rtasidagi o‘zaro ta’sir jarayoni muammoli vaziyatlar tizimi 

bilan belgilanadigan ilmiy tushunchalar va faoliyat usullarini o‘zlashtirish jarayonida 

bilim mustaqilligini, o‘rganishning barqaror motivlarini va aqliy (shu jumladan 

ijodiy) qobiliyatlarni shakllantirishga qaratilgan texnologiya hisoblanadi” [7]. 

I.V.Akimova, O.M.Gubanova, Yu.N.Pudovkinalarning fikriga ko‘ra, 

muammoli ta’lim boshqa metodlar tarkibida qo‘llanilganligi sababli, uni maxsus 

o‘qitish usuli sifatida ham, qandaydir yangi ta’lim tizimi sifatida ham ko‘rib 

bo‘lmaydi. Buni birinchi navbatda ta’lim oluvchilarning bilish faoliyatini tashkil etish 

xarakterida namoyon bo‘ladigan o‘quv faoliyatini tashkil etishga alohida yondashuv 

sifatida qarash lozim [12].  

Ye.Yu.Nikitinaning fikriga ko‘ra, muammoli ta’lim texnologiyasining 

mohiyati shundan iboratki, o‘quv jarayonini tashkil etishda bilim o‘quvchilarga 

tayyor shaklda berilmaydi. Bunda o‘qituvchi maxsus muammoli vaziyatni tashkil 

qiladi, ular uchun muayyan vazifani qo‘yadi. Uning ta’kidlashicha, o‘quvchilar 

qo‘yilgan muammo bo‘yicha mustaqil qidiruv faoliyatini amalga oshirish kerak. 

Bunday qidiruv faoliyati natijasida yangi bilim, ko‘nikma va qobiliyatlar shakllanadi. 

Shu bilan birga o‘quvchilarning kognitiv faollik, qiziquvchanlik, bilimdonlik, ijodiy 

fikrlash kabi shaxsiy muhim fazilatlari rivojlanadi [11]. 

O.Yu.Trifonova [8], G.V.Tixonova [9]larning fikriga ko‘ra, muammoli ta’lim 

mashg‘ulotlarning faolligini oshirish orqali talabalarning mustaqil ta’lim olishga 

yo‘naltiradi. Bunda talabaning roli pasaymaydi, balki oshadi, chunki u o‘quv 

jarayonini boshqarishi va talabalarga aniq vazifalarni berishi, ularning bajarilishini 

nazorat qilishi hamda individual va differensial yondashuvni amalga oshirish vazifasi 

yuklanadi. 

U.M.Mirsanovning fikriga ko‘ra, “Muammoli ta’limni tashkil etish muammoli 

vaziyatlarni yechishda talabalarning ijodiy rivojlantirish uchun sharoit yaratishni 

nazarda tutadi, deb ta’kidlaydilar. Bunda dastlabki va cheklangan ma’lumotlarga ega 

bo‘lgan bir nechta yechimlar mavjud bo‘lganda muammoli vaziyat yuzaga keladi. 

Buning natijasida talaba oldida ma’lum bir intellektual muammo yuzaga keladi, uni 

yechish uchun berilgan shartlarga javob beradigan yangi harakat usulini topish, 

muammoni hal qilishning yangicha yondashuvini mustaqil ravishda izlash zarurati 

paydo bo‘ladi” [2]. 

Keltirilgan ilmiy-uslubiy ishlarning tahlilga ko‘ra, muammoli ta’lim 

texnologiyasini C++ dasturlash tilini o‘qitish samaradorligini oshirishda va 

talabalarning dasturlashga oid kompetentligini rivojlantirishda muhim o‘qitish 

texnologiyasi bo‘lib xizmat qiladi, degan xulosaga keldik.  

Tadqiqot metodologiyasi. Dasturlash tillarini o‘rgatishda muammoli ta’lim 

muammoli vazifalarni hal qilish orqali bilimlarni o‘zlashtirish uchun mustaqil 

izlanishni rag‘batlantirishga qaratilgan o‘quv va kommunikativ faoliyatni tashkil 

etish strategiyasi sifatida qaraladi [13]. Shubhasiz, dasturlash tillarini, jumladan C++ 

tiliga oid har bir material muammoli vaziyatni yaratish uchun asos bo‘la olmaydi. 

O‘quv materialining muammoli bo‘lmagan elementlari raqamli va miqdoriy 

ma’lumotlar, faktlar, sanalar va boshqalarni o‘z ichiga oladi.  

Muammoli ta’limning mohiyati muammoli vaziyatlarni yaratish (tashkil etish), 

ularni ta’lim oluvchi va beruvchi hamkorligida hal etishdir. Bunda ta’lim 

oluvchilarning mustaqil ishlashi (fikr yuritishi, masalalarni hal etishi va boshqalar) ga 

alohida e’tibor qaratish talab etiladi. Muammoli ta’lim umumlashtirilgan bilimlarni – 

tushunchalar, qoidalar, qonunlar, sabab-oqibat va boshqa mantiqiy bog‘liqliklarni 

o‘zlashtirishda qo‘llanilishi mumkin. Bu ta’lim oluvchilarning bilim olish va qidiruv 

muammolarini hal qilish uchun zarur bo‘lgan aqliy faoliyat texnikasi va usullariga 

maxsus o‘rgatish vazifasi hisoblanadi [3]. 

Shu bois, C++ dasturlash tillari yordamida misol va masalalarni dasturlashni 

o‘rgatishda muammoli ta’lim texnologiyasidan foydalanish uchun quyidagi 

tamoyillarga tayanish lozim: o‘quv jarayonini qurish mantig‘i va o‘rganilayotgan 

materialning mazmuni; talabalarning o‘quv-kognitiv faoliyatini tashkil etish va uni 

boshqarish usullari; muammoli ta’lim jarayonini tashkil etish nazariyasi mazmuni va 

mohiyatini o‘qituvchi tomonidan o‘zlashtirilishi; darsning tuzilishi va talabalar 

faoliyati jarayoni hamda natijasi ustidan o‘qituvchi nazorati shakli; talabalarning 

o‘qitish shakllari, usullari va texnik vositalarini egallashi; talabalarning o‘zlashtirgan 

bilimlarini amaliyotda tizimli ravishda ijodiy qo‘llashi. 

Keltirilgan tamoyillar asosida talabalarning C++ dasturlashga oid ijodiy 

qobiliyatini rivojlantirish muammoli o‘qitishda to‘liq ifodasini topadi. Bunda 

talabalar nafaqat idrok etadilar, balki tuzadilar va ma’lumotlarni tugallangan shaklda 

esda saqlash, shuningdek, professor-o‘qituvchi bilan birgalikda yoki muammoli 

vaziyatda mavjud bilim, ko‘nikma va malakalarga asoslangan mantiqiy-kognitiv 

vazifalar tizimini mustaqil ravishda hal qiladi.  

Shunday qilib, dasturlash tillarida, jumladan C++ dasturlash tilida misol va 

masalalarni dasturlashni o‘rgatishda muammoli ta’limdan foydalanish orqali 

quyidagilarga erishiladi: talabalarning ijodiy qobiliyatini rivojlantirishga yordam 

beradi (qarama-qarshiliklar muammoli qiyin vaziyatdan chiqish yo‘lini izlash haqida 

o‘ylashga majbur qiladi); mustaqillik (muammoga mustaqil qarash, muammoli 

masalani, muammoli vaziyatni shakllantirish, yechim rejasini tanlashda mustaqillik 

va boshqalar); ijodiy fikrlashni rivojlantirish (bilimlarni mustaqil qo‘llash, harakat 

usullari, masalalarni dasturlash orqali mustaqil nostandart yechimni izlash); analitik 

(berilgan masala shartlarni tahlil qilish, mumkin bo‘lgan yechimlarni ajratib olish) va 

mantiqiy fikrlashni rivojlantirish (tanlangan yechimning to‘g‘riligini isbotlash) [1]. 

Shu bilan birga muammoli ta’lim talabalarning C++ dasturlashga oid tahlil 

qilish ko‘nikmalarini rivojlantiradi, ularni asoslash bilan asosiy qonuniyatlarni 

umumlashtirish va mavjud tadqiqot ishiga qiziqish uyg‘otadi. Bunda talabalar 

dasturlashga oid misol va masalalarni dasturlashni mohiyatini tezda anglaydilar va 

asosli javoblar beradilar. Ularda kognitiv ehtiyojlar va qiziqishlar rivojlanadi, bilimga 

ishonch hosil bo‘ladi, chunki talabalar algoritmlash va dasturlashga o‘zlari farazlarni 

ilgari suradilar, ularni isbotlaydilar. Bu esa dasturlash amaliyotida muhim ahamiyat 

kasb etadi. Shuning uchun oliy ta’lim muassasalarida C++ dasturlash tilida misol va 

masalalarni dasturlashni o‘rgatishda muammoli ta’lim texnologiyasi muhim ahmiyat 

kasb etadi. 

Oliy ta’lim muassasalarida C++ dasturlash tilida misol va masalalarni 

dasturlashni o‘rgatishda muammoli ta’lim texnologiyasidan foydalanishda o‘zaro 

bog‘liq muammoli vaziyatlarning paydo bo‘lishiga olib keladigan va talabalar 

tomonidan tegishli o‘qitish usullarini qo‘llashni oldindan belgilab beradigan shunday 

texnika va o‘qitish usullaridan foydalanishni o‘z ichiga oladi. 

Muammoli ta’lim deganda professor-o‘qituvchi rahbarligida muammoli 

vaziyatlarni yaratish va ularni hal qilish bo‘yicha talabalarning faol mustaqil 

faoliyatini o‘z ichiga olgan o‘quv mashg‘ulotlarini tashkil etish tushuniladi, buning 

natijasida ijodiy bilimlar o‘zlashtiriladi hamda bilim, ko‘nikma va aqliy qobiliyat 

rivojlanadi [3]. Bu muammoli deb ataladi, chunki talabalar barcha o‘quv materialini 

faqat mustaqil ravishda muammolarni hal qilish va yangi tushunchalarni kashf qilish 

orqali o‘rganadilar. Bu yerda professor-o‘qituvchining tushuntirishlari va 

talabalarning reproduktiv faoliyati, vazifalarni qo‘yish hamda talabalar tomonidan 

berilgan misol va masalalarni dasturlash talab etiladi [14]. 

Shuning uchun professor-o‘qituvchi tomonidan talabalarning C++ dasturlash 

tilida misol va masalalarni dasturlashga oid turli muammoli vaziyatlarni yaratish 

hamda o‘quv muammolarini mustaqil yoki birgalikda hal qilish orqali yangi 

bilimlarni o‘zlashtirish imkoniyatiga ega bo‘ladi.  

Shu munosabat bilan C++ dasturlash tilida misol va masalalarni dasturlashni 

o‘rgatishda muammoli ta’lim texnologiyasida foydalanishda o‘qituvchi faoliyati 

quyidagi xususiyatlarga ega bo‘lishi lozim: 

Birinchidan, operativ pedagogik ta’sir odatda individual xarakterga ega 

bo‘lgan va talabalarni bir vaqtning o‘zida ishini baholashni hamda auditoriyadagi 

barcha talabalarning tadqiqot faoliyatini tezda boshqarish; 

Ikkinchidan, C++ dasturlashni o‘rgatish bo‘yicha turli xil vazifalarni 

ko‘paytirishni o‘z ichiga oladi. Shuning uchun professor-o‘qituvchi u yoki bu 

talabani o‘zi tushgan vaziyatni tezda baholab, qiyinchilikning mohiyatini tushunishi 

va kerakli yordamni ko‘rsatishdan iborat. 

Uchinchidan, C++ dasturlash tilida misol va masalalarni dasturlash 

vazifalarning murakkablik darajasi odatdagidan ancha yuqori. Shuningdek, talabani 

chalg‘itadigan va professor-o‘qituvchining aralashuvini talab qiladigan xatolarning 

tabiati juda xilma-xil bo‘lishi mumkin – noto‘g‘ri hal qilish tamoyilidan tortib kichik 

sintaktik xatolargacha va ularni aniqlash katta kuch talab qiladi. 

Tahlil va natija. Oliy ta’lim muassasalarida C++ dasturlash tilida misol va 

masalalarni dasturlashda quyidagi darajadagi muammoli ta’lim texnologiyasidan 

foydalanish lozim: 

1. Mustaqil bo‘lmagan faoliyat darajasi. Bunda talabalar professor-

o‘qituvchining tushuntirishini idrok etishi, muammoli vaziyatda aqliy harakat 

modelini o‘zlashtirishi, talabaning mustaqil ishni bajarishi, takror ishlab chiqarish 

xarakteridagi mashqlar, og‘zaki takrorlash [2]. Dasturlashni o‘rganishda mustaqil 

bo‘lmagan faoliyat dasturlarning tayyor matnlarini o‘rganishda namoyon bo‘ladi. 

Masalan, for, while va do while operatorlarini qo‘llashni o‘rganishda quyidagi 

masaladan foydalanish mumkin: “1 kg konfetning narxi haqiqiy sonda berilgan. 1, 2, 

…, 10 kg konfetning bahosini chiqaruvchi dastur”. Mazkur masalani tushuntirishda 

taqdimotli dasturlardan foydalanish maqsadga muvofiq sanaladi. 

1-masala. 1 kg konfetning narxi haqiqiy sonda berilgan. 1, 2, …, 10 kg 

konfetning bahosini chiqaruvchi dastur. 

For operatori 

yordamida 

While operatori 

yordamida 

do While operatori 

yordamida 

 for (int i=1; 

i<=10; i++) 

 

 cout<<i*b<<" 

so‘m "; 

return 0; 

 int i=1;  

 while (i<=10){ 

 

 cout<<i*b<<" 

so‘m "; 

  i++; 

 int i=1;  

 do { 

 

 cout<<i*b<<" 

so‘m "; 

  i++; 

  }  

return 0; 

 } while (i<=10); 

return 0; 

2. Yarim mustaqil faoliyat darajasi. Bunda oldingi bilimlarni yangi vaziyatda 

qo‘llash va professor-o‘qituvchi tomonidan qo‘yilgan muammoni hal qilish yo‘lini 

izlashda talabalarining ishtiroki bilan tavsiflanadi [2]. Bu daraja professor-

o‘qituvchining ko‘rsatmalari asosida yangi materialni o‘rganish bilan tavsiflanadi. 

Bunday maslahatlar sifatida dastur shablonlaridan foydalanish mumkin. Bunda 

quyidagi masalani berish mumkin: 

2- masala. 1 dan n gacha bo‘lgan, 4 ga karrali sonlar yig‘indisini hisoblash 

dasturi. 

For operatori 

yordamida 

While operatori 

yordamida 

do While operatori 

yordamida 

if (i%4==0) s+=i; 

… 

s+=i;  

  i++; 

… 

s+=i;  

  i++; 

… 

3. Mustaqil faoliyat darajasi. Bunda reproduktiv-qidiruv tipidagi ishlarni 

bajarish, ya’ni talabanining o‘zi darslik matni bo‘yicha hal qiladi, oldingi bilimlarni 

yangi vaziyatda qo‘llaydi, o‘rtacha murakkablik darajasidagi masalalarni tuzadi, hal 

qiladi, gipotezalarni o‘qituvchining yo‘llanmasi bilan isbotlaydi va hokazo [2]. Bu 

daraja uchun talaba oldiga o‘qituvchi yordamisiz o‘zi hal qilishi kerak bo‘lgan vazifa 

qo‘yish kerak. Masalan, for, While va do While operatorlari yordamida berilgan 

oraliqda tub sonlarni chiqarish dasturini tuzish.  

4. Ijodiy faoliyat darajasi. Bunda ijodiy tasavvurni, mantiqiy tahlil va farazni 

talab qiladigan mustaqil ishlarni bajarish, ta’lim muammosini hal qilishning yangi 

usulini topish, mustaqil isbotlash, mustaqil xulosalar chiqarish. Masalan, quyida 

berilgan dastur kodidan foydalanib masalani shartini tuzish.  

For operatori 

yordamida 

While operatori 

yordamida 

do While operatori 

yordamida 

{ 

 int n, k=0; 

 cout<<"n= "; 

cin>>n; 

 for (int i=1; i<=n; 

{ 

int n, k=0; 

 cout<<"n= "; 

cin>>n; 

 int i=1; 

{ 

int n, k=0; 

 cout<<"n= "; 

cin>>n; 

 int i=1; 

i++) 

  if (n%i==0) 

k++; 

 if (k==2) 

cout<<"true";  

 else 

cout<<"false"; 

return 0; 

} 

 while (i<=n){ 

  if (n%i==0) 

k++; 

  i++; 

 } 

 if (k==2) 

cout<<"true"; 

  else 

cout<<"false"; 

return 0; 

} 

 do { 

  if (n%i==0) 

k++; 

  i++; 

 } while (i<=n); 

 if (k==2) 

cout<<"true"; 

  else 

cout<<"false"; 

return 0; 

} 

 

Shu bilan birga ijodiy faoliyat darajasiga olimpiada masalalarni yechishni, turli 

amaliy loyihalar tayyorlashni misol sifatida keltirish mumkin. Bu darajada o‘z oldiga 

vazifa qo‘yish kerak, uni hal qilishda talaba nafaqat mustaqil ishlaydi, balki bunga 

ijodiy yondashadi.  

Shu kabi usullardan C++ dasturlash tilini o‘rgatishda barcha mavzularni 

o‘rgatishda foydalanish mumkin.  

Xulosa va takliflar. Shunday qilib, oliy ta’lim muassasalarida dasturlash 

tillarini, jumladan C++ dasturlash tilida misol va masalalarni dasturlashni talabalarga 

o‘rgatishda muammoli ta’lim texnologiyasidan foydalanish muhim sanaladi. Chunki 

muammoli ta’lim texnologiyasi yordamida talabalarni C++ dasturlashga bo‘lgan 

qiziqishini oshirishga, kognitiv fikrlashini rivojlantirishga va kompetentligini 

rivojlantirishga erishiladi.  

